
ԳՈՒՅՔԻ  ՆՎԻՐԱՏՎՈՒԹՅՈՒՆՆ  ԸՆԴՈՒՆԵԼՈՒ  ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1. ՀՀ ֆինանսների նախարարություն
	18․03․2024թ․ 

	
	01/8-2/5591-2024

	Ձեր 05.03.2024թ. №ԳՍ//7266-2024 գրությամբ ներկայացված «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով նախատեսվում է ընդունել ՀՀ Արարատի մարզի Արտաշատ համայնքի Լանջազատ գյուղի թվով 5 հողամասերի (53.66922 հա) և ՀՀ Կոտայքի մարզի Գառնի համայնքի Գառնի և Հացավան գյուղերի թվով 5 հողամասերի (17.5826 հա)  նվիրատվությունը Հայաստանի Հանրապետությանը և ամրացնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին։
Նախագծի հիմնավորման մեջ նշվել է, որ նախագծի մշակման հիմք է  հանդիսացել ՀՀ Արարատի մարզի Արտաշատ համայնքի ավագանու 15.02.2024թ. N37-Ա և N38-Ա և ՀՀ Կոտայքի մարզի Գառնի համայնքի ավագանու 15․02․2024թ․ N21-Ա որոշումները, սակայն Նախագծի հիմնավորման մեջ անդրադարձ չի կատարվել հողամասերի նվիրատվության դրդապատճառներին:

	ՀՀ ՏԿԵՆ պետական գույքի կառավարման կոմիտե է մուտքագրվել համայնքների ավագանու որոշումները հողամասերի նվիրատվության վերաբերյալ, որն էլ հիմք ընդունելով մշակվել է ներկայացվող նախագիծը։

	        2. Կադաստրի կոմիտե
	18․03․2024թ․

	
	ՍԹ/4150-2024

	Ի պատասխան Ձեր՝ 2024 թվականի մարտի 5-ի N ԳՍ//7266-2024 գրության՝ հայտնում ենք, որ «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկություններ չունենք:
Միաժամանակ տեղեկացնում ենք, որ Հայաստանի անշարժ գույքի տեղեկատվական համակարգի (ARPIS) և օրթոֆոտոհատակագծի տվյալների համաձայն՝ որոշման հավելվածի՝
1. 2-րդ տողում նշված 03-045-0104-0021 կադաստրային ծածկագրով, գյուղատնտեսական նպատակային նշանակության 7.54053 հա մակերեսով հողամասում՝ ըստ օրթոֆոտոհատակագծի առկա են կարգավիճակը չպարզված ջրավազանների և պարիսպի հատվածներ,
1. 6-րդ կետում նշված 07-021-1408-0004 կադաստրային ծածկագրով, գյուղատնտեսական նպատակային նշանակության, 2.6076 հա մակերեսով արոտավայրում հաշվառված են ինքնակամ կառուցված 159.3 քմ մակերեսով ջերմոց և 1.5 քմ մակերեսով պարիսպ,
1. 7-րդ կետում նշված 07-021-1408-0003 կադաստրային ծածկագրով, գյուղատնտեսական նպատակային նշանակության, 0.675 հա մակերեսով արոտավայրում հաշվառված են ինքնակամ կառուցված 134.4 քմ անասնաշենք, 16.6 քմ պահակատուն, 299.4 քմ և 303.7 քմ սառնարաններ, 316.5 քմ պահեստ, 1.8 քմ օժանդակ շինություն, 170.0 քմ, 20.1 քմ և 3.8 քմ ծածկեր, 1.1 քմ, 16.0 քմ, 1.1 քմ և 12.9 քմ պարիսպներ: Ըստ օրթոֆոտոհատակագծի հողամասով անցնում է համայնքային ճանապարհ,
1. 10-րդ կետում նշված 07-041-0119-0018 կադաստրային ծածկագրով, գյուղատնտեսական նպատակային նշանակության, 6.0942 հա մակերեսով արոտավայրում հաշվառված են ինքնակամ կառուցված 4,386.4 քմ ջրավազան, 1.9 քմ սան/հանգույց և 43.3 քմ ծածկ,
1. 4-րդ, 5-րդ, 6-րդ, 7-րդ, 8-րդ և 10-րդ կետերում նշված հողամասերը հանդիսանում են գյուղատնտեսական նշանակության արոտավայրեր, որոնք ընդգրկված են ՀՀ հողային օրենսգրքի 60-րդ հոդվածով սահմանված սահմանափակումների ցանկում:
Հաշվի առնելով վերոգրյալը, ինչպես նաև այն հանգամանք, որ որոշ դեպքերում առկա են անհամապատասխանություններ կադաստրային քարտեզում պատկերված և  օրթոֆոտահատակագծում արտացոլված իրադրության միջև՝ առաջարկում ենք հետագայում՝ ըստ անհրաժեշտության իրականացնել հողամասերի սահմանների ճշգրտման աշխատանքներ:

	









Ընդունվել է

Հողամասերը կոմիտեի հաշվեկշիռ ընդունելուց հետո, ըստ անհրաժեշտության կիրականացվի հողամասերի սահմանների ճշգրտման և վերագրանցման աշխատանքներ։


	        3. ՀՀ Կոտայքի մարզպետարան 
	12․03․2024թ․

	
	N 01/03․1/01885-2024

	
Առաջարկություններ և  դիտողություններ  չունի   

	        4. ՀՀ Արարատի մարզպետարան 
	07․03․2024թ․

	
	N 01//01529-2024

	Առաջարկություններ և դիտողություններ չունի   

	5.  ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	27․03․2024թ․

	
	
N 02/16․3/11374-2024


	«Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ առկա է հետևյալ նկատառումը.
Նախագծի կից փաթեթից բացակայում է ՀՀ Կոտայքի մարզի Գառնի համայնքի ավագանու «Հայաստանի Հանրապետությանը հողակտորները անհատույց հանձնելու (նվիրելու) մասին» թիվ 28-Ա որոշումը։
Միաժամանակ հարկ է նկատի ունենալ, որ Գառնի համայնքի կողմից ներկայացված անշարժ գույքի նկատմամբ իրավունքների պետական գրանցման վկայականից պարզ է դառնում, որ հավելվածով հաստատվող՝ ՀՀ-ին նվիրվող գույքի ցանկի 7-րդ կետով ներկայացված հողամասը ծանրաբեռնված է ինքնակամ շինությամբ։

	
ՀՀ ՏԿԵՆ 19․03․2024թ․ թիվ ԳՍ//8735-2024 գրությանը կից փաթեթում առկա է նաև  Գառնի համայնքի ավագանու «Հայաստանի Հանրապետությանը հողակտորները անհատույց հանձնելու (նվիրելու) մասին» թիվ 28-Ա որոշումը, իսկ Գառնի համայնքի հողամասերը կոմիտեի հաշվեկշիռ ընդունելուց հետո, ըստ անհրաժեշտության կիրականացվի հողամասերի սահմանների ճշգրտման և վերագրանցման աշխատանքներ։










